
Ooreenkoms by misbruik van ontoelaatbare middele 
 
WAARVOLGENS 
 
Die Hoërskool Parel Vallei (hierna verwys as die “Skool”) het ‘n beleid aanvaar aangaande die gebruik en 
besit van verskillende middels met verwysing na die Wes-Kaapse Onderwysdepartement se omsendbrief 
0029/2021. Die Skool word beskou as ‘n ‘openbare ruimte’ wat die gebruik en besit van onwettige 
dwelmmiddels en ander middels, insluitend cannabis (dagga) verbied. 
 
Die partye betrokke het albei ingestem om die reëls van die skool en die gehalte van gedrag te eerbiedig, toe 
te pas en uit te bou. 
 
DIE PARTYE STEM SAAM SOOS VOLG: 
 
1. DIE GEBRUIK EN BESIT VAN VERSKEIE MIDDELE 
 
 Die skool laat leerders nie toe om dwelms te gebruik, onder die invloed te wees of in besit te wees 

van middele by die skool of enige skoolverwante aktiwiteite, of terwyl hulle ná of ván die skool af 
gaan terwyl hulle skooldrag dra nie: 

 
 1.1 Alkohol 
 1.2 Tabak & Damprook 
 1.3 Onwettige dwelms 
 1.4 Dwelmverwante objekte of “parafernalia” 

1.5 Pynstillers of medisyne wat pynstillers insluit en/of medisyne wat tans met die kennis en 
toestemming van die ouer of voog van die leerder gebruik word vir die behandeling van ‘n 
bestaande toestand en in die geval van voorgeskrewe medisyne, na die voorskryf daarvan. 

 
2. ALKOHOL 
 

2.1 Die skool ondersteun ‘n verantwoordelike benadering wat alkoholgebruik betref. 
2.2 Alkohol mag slegs by skoolfunksies bedien word met die vooraf toestemming van die hoof.   

Waar alkohol bedien word, moet nié-alkoholiese drankies ook geredelik beskikbaar wees. 
2.3 Personeel en toesighoudende volwassenes word nie toegelaat om gedurende skoolure of 

tydens skooluitstappies en –kampe alkohol te gebruik nie. 
 

3. TABAK & DAMPROOK 
 

Met inagneming van die gesondheidsrisiko’s verbonde aan rook en damprook, is die Hoërskool Parel 
Vallei ‘n rookvrye gebied, met dien verstande dat volwassenes toegelaat sal word om te rook in 
skoolareas wat spesifiek vir dié doel uitgewys is. 

 
4. ANDER MIDDELE 
 
 Die skool verbied 

4.1 die gebruik, besit of verkoop van onwettige verdowingsmiddels, insluitend cannabis (dagga); 
 4.2 die onwettige gebruik van verbode dwelmmiddels, insluitend cannabis (dagga);  
 4.3 die ongeoorloofde gebruik van dwelmmiddels, insluitend cannabis(dagga) by sport; 

4.4 die ongeoorloofde gebruik van medisyne op voorskrif / nie op voorskrif nie; 
4.5 die verkoop, voorsiening of uitdeel van bogenoemde middels; 
4.6 die ongeoorloofde gebruik van oplosmiddels, snuifmiddels of enige ander skadelike 

chemiese stowwe. 

5. UITVOERING 
 
 5.1         Met verwysing na die Wes-Kaapse Onderwysdepartement se omsendbrief 0029/2021, sowel 

as die Wes-Kaapse se Provinsiale Skoolonderrrigwet, 1997 (Wet 12 van 1997) word die Skool 
willekeurige visenterings, beslaglegging en toetsing vir die gebruik van onwettige 
dwelmmiddels, insluitende cannabis (dagga) toegelaat  

 

 5.2 Die skool steun ‘n positiewe en ondersteunende aanslag wat daarna streef om enige 
ongeoorloofde studentegedrag te verander. 

 

5.3 Nieteenstaande bogenoemde, behou die skool hom die reg voor, in geval van die verbreking 
van enige van die ooreenkoms se voorwaardes, om: 

  
5.3.1 die nodige toepaslike dissiplinêre stappe te doen en die nodige dissiplinêre  maatreëls 

toe te pas. 
 5.3.2 enige onwettige gedrag by die polisie aan te meld. 
 

 5.4 In die geval waar die Skool redelike suspisie van ‘n onwettige dwelmmiddel, insluitende 
cannabis(dagga) het, sal die volgende stappe geneem word:  
 

5.4.1 die Skool sal die ouer(s) telefonies verwittig van die suspisie en ‘n vergadering aanvra;  
5.4.2 versoek dat ‘n laboratoriumbloedtoets gedoen word op die ouer(s) se onkoste, en dat 

die uitslag aan die Skool bekend gemaak sal word binne ‘n redelike tyd;  
5.4.3 ‘n rekord sal deur die Skool gehou word van al die stappe wat geneem is. 

 

5.5 In die opsig bepaal die skool in alle billikheid dat met die verbreking van enige van die 
voorwaardes, die nodige behandeling of berading sal geskied, die student onderneem om die 
nodige behandeling of berading te ondergaan en dat die ondergetekende ouer(s) en/of 
voog(de), gesamentlik of afsonderlik, onderneem om vir die toepaslike behandeling en/of 
berading te betaal en dat die partye hiermee die instansies, terapeute of beraders verplig om 
die skool te voorsien van vorderingsverslae op aanvraag.   Indien die genoemde instansie, 
terapeut of berader versuim, weier en/of nalaat om die skool te voorsien van sodanige verslag 
soos van tyd tot tyd benodig, die student en/of ouer(s) en/of voog(de) onderneem om die 
skool daarvan te voorsien. 

  
5.6  Die Skool neem kennis dat, alhoewel ‘n leerder van 18 jaar en ouer nie toegelaat word om   

                             onwettige dwelmmiddels, insluitende cannabis(dagga) op die skooleiendom te gebruik nie,   
                             die leerder ‘n dwelmtoets nie mag slaag nie omdat hulle wettiglik toegelaat word om  
                             cannabis(dagga) in hulle private hoedanigheid en in ‘n private ruimte te gebruik (“die Prins   
                             Beslissing”). In so ‘n geval behou die Skool steeds die prerogatief om die aksie soos  
                             uiteengesit in 5.4, 5.5, met verwysing na 5.2, toe te pas.  

 

(Voltooi asseblief die afskeurstrokie en handig in saam met aansoekvorm.) 

